
MAHATHIR GEMAR DAGING BAKAR CICAH AIR ASAM 
 
 
   KUALA LUMPUR, 24 Julai (Bernama) -- Mungkin ramai yang tidak tahu, 
tetapi Perdana Menteri Datuk Seri Dr Mahathir Mohamad tidak cerewet 
orangnya dalam memilih makanan. 
   Antara kegemarannya ialah daging bakar dicicah dengan air asam. 
   Cuma ikan yang beliau tidak gemar, kecuali ikan kering terutamanya ikan 
kering Talang. 
   Pada Jamuan Makan Perdana untuk meraikan beliau sempena genap 15 tahun 
menjadi Perdana Menteri di Hotel Renaissance Kuala Lumpur hari ini, menu 
yang disediakan terdiri daripada makanan yang menjadi kegemarannya. 
   Jamuan dimulakan dengan sajian Salad Avocado dengan Sos Yogurt Oren 
diikuti Sup Ekor Lembu. 
   Seterusnya, nasi dihidangkan dengan lauk Rendang Daging Tok, Ayam 
Percik, Daging Bakar dengan Air Asam, Dalca Tulang dan Sayur, Sotong 
Sumbat, Udang Goreng Kuning dan Sayur Goreng Campur. 
   Sebagai pembasuh mulut, buah-buahan tempatan dan Puding Sagu Gula 
Melaka disajikan. -- BERNAMA 
   RAZ NMO 

